Pilipai 1:1 i Pilipai 1:2

Kapya atu ba Pol hato hi
Pilipai
Ab0 moy

Pol bok hanary) Wapdmbén anén Abd Mavi hadéy
avOmal0 Pilipai (Ap 16:11-40). Ba intu ethak év
yani sa ek indum anéy ku enar) Wapdmbén anén
abo béy embern loy luvuluvu. Ma havery yam ma
Pol hamo kolad6n anén Lom. Ma avOmal6 évhaviy
anéy Pilipai elan6 nena yani hamo koladdy ma év
yani sa hathak lonbd. Ba intu Pol hato kapya énték
ek hanan anén lamavi béy hadén i. Lok hanay
hathak 1ék yani aisé 16k hanar ek embatho iniry
évhavir) lon ek nimir) 16klokwar). Yani hanar) haviy
ek théldo nesopa Yisu vangwam 10k nebalor auk
donptom. Ma hanar nena Timoti lo Epaploditus
ma 1é mavi luvi. Ma hanar 16klokwar) ek thélo
neyabir i esak kédoywaga abOyar).

Pilipai ma malak 16k athéy bén ba hamo plovins
Masedonia kap6.

Hato kapya énték hadén 61 AD la.

1*Pol lo Timoti, yai ma Yisu Kilisi anén né ku
ba ato kapya énték hadén avoémal6 mather) takatu
ba évhaviry Yisu Kilisi anéy Pilipai 106k né takatu
ba eyabir i 16k né takatu ba idum ku év avomald
évhavin sa. 2 Alal6anir) Kamik WapOmbér 10k Anyo
Béy Yisu Kilisi iniy) wapdm 10k labali ém6 imbiry
molo.

* 1:1: Ap16:12-40

Pol hév lamavi hadén Wapombér

3 Wak ndmbéy intu ma yalenhabi mol6 ba ya-
hanar yalenymavi hadéy Wapombén hathak molé.
4-5Sébok ba mo16nim 6€évhaviny hadén moy aleba lék,
ma molo ovatho ya lory) hathak ku yanar) Abo Mavi
bény ba intu yalepmavi ba yahater) mek hathak
mold6 wak ndmbén intu sapén. 6 *Ma yahayala
nena sébok ma WapO6mbén hadum anén ku mavi
ba hatak halok m616 kapdld6mim ma tem indum ku
én endeba éy0 Yisu Kilisi anén waklavoy ma tem
injik ku én anéy day siy. 7 Yahamo kolad6n mena
yahamo yair) ma yahév WapOombén anén Ab6 Mavi
bulubirn 16k yahik Ab6 Mavi ény tho, ma molo sapén
owa WapOmbén anéy wapdm haviy ya. Ba intu
moldé ma hatdom yenar avomald vuliy bin. Aéy
ba yenarn auk atu ba yalenhabi hathak m616 ma
théthdy hatébm mek atu ba yahatery ek mo6l16. @ Ma
Wapdmbény hayala nena Yisu Kilisilahiki bén anoy
hathak mol6 ma 1ék yaler) hik ya hathak mo16 bén
anon aén iyom.

9 Yahatey mek aénték nena mOlonim
lemimhaviny indumbak ni ba ni ek noyala auk
anody ba nutitin mavi lo kambom 10 *ek noyala
londndé atu ba mavi anéy ek Kilisi anén waklavon
ma tem ndmd mabur) andy ek mir) épdm moldnim
kambom la ami. 11Yisu da tem indum ba théthor
injik andy ém6 mold kapdlomim siny ek avomald
négé ba nebam Wapdmbér anén athén 16kmangir).

Pol anéy malain havatho Abé Mavi lon

* 1:6: 1Ko1:8 * 1:10: 1Te 5:23

12 Aiyay théld, yalephavinp molé noyala katd
nena malaiy takatu ba hapém ya intu hadum
ba Wapdmbén anéyp Ab6 Mavi habitak bén hék
avomald lor énték malévoy. 13 *Aén ba né vovak
takatu ba eyabin anyd béyp mon anéy unyak 16k
avOmald takatu ba émo loy énték intu eyala nena
etak ya haldk koladdn ek malé nena yahasopa
Kilisi. 14 Ma Any6 Bény anény avOmal6 évhavin bén
anoy imir) l6klokwar) ek enar) Wapdmbén anén abo
ma mir ék6 ami.

15 Avbmald doho leyindan hathak ya ba enary
Kilisi anéy ab6 ek nebam théléda ek nembak i
vose ni lodoylodéy. Ma doytom avomald vi enar
Kilisi anén ab0 16k lepinmavi haviny ya. 16 Thélo
eyala nena WapOmbén hatak ya ek yaném anéy
Abd Mavi bulubiy ba intu yahamo koladén. Aény
ba thélo evatho yenar ku loryy hathak leyinhavirn
ya. 17 Ma avOmald 6doy yar) enar Yisu anén abo
ma doytom ivury iniry auk nembak avomald vose
ni lodoylodéy hék kapoloyin. Yahamo koladoy ba
intu thél6 eson nena tem néném malair béy éndérn
ya. 18 Hatom. AvOmald ivuy ininy auk ba enar
abo hathak Kilisi mena enar ab6 avanon, ény ma
ndm oyan. Ku bép hamoy ma enar abo hathak
Kilisi. Ba intu yalenymavi anéy. Avanoy! Yalerymavi!
19 *Yahayala nena molo otery mek ek ya ma Yisu
Kilisi anén Lovak Mathey tem ném ya sa, aéy ba
tem injik ya tho 16k yanja bulubin. 20 Yahamo
l6kmala mena yahama ma ya vovar) ba yahévhavir
nena tem yamin étdOm anyo né ek avomalé négé
ya 10k némb0o Kilisi étdm sébOk atu ba yahadum

*1:13: Ap28:30 ¥ 1:19: 2Ko 1:11

aleba 1ék. 21 *Yahamo 16kmala, &y ma yahamo
havin) Yisu. Ma yahama, éy ma tem yamo mavi
aép iyom. 22Yahamo 16kmala, éy ma tem yandav
ku éy anén anody la. Ba intu yasopa lon6ndé yar
sé? Injo. 23 *Aéy ba auk ju én havov ya. Yahamo
havir Kilisi, &y ma mavi andéy hamon ek ndGmkama
sapépy ba intu yahapovin ek yana. 24 Ma dontom
yahamo 16kmala, €y ma mavi andry ek molo. 25 Aéy
ba yahayala kat6 nena tem yamo imbir) mo6l6 ma
mir yana ami ek molé nundumbak ba lemimmavi
esak unim 6évhavir 26 ek m616 nd6mbdam esak Yisu
Kilisi ek malé nena yahamé haviry) m616 hathak
lonbd.

27*Yenar) auk béy dontom iyom nena molé ndmd
batdy oyar étdom né esopa Yisu Kilisi anéy Abo
Mavi. Aépy ba yahath6k mena yahamé daim ek
mol6 ma tem yandan6 nena moélo umir) l6klokwar)
hathak kap6lomim doytom 10k uik vovak hathak
daho6lomim doytom iyom ek nobatho Wapdmbéy
anén Abo Mavi loy) ek avOmald nénémimbiry 28 16k
miy oka hathak né takatu ba épdlik ek mol6 ami.
En ma hik thé nena WapOmbén tem ném mold
bulubin) ma imbulir 1é takéy. 29 *Wapdmbéy hév
anéyp wapom hadéy molo ba 0évhaviy). Ma hév
wapOm noja vovay) esak Kilisi aéy iyom. Ba intu
malain takén 1€k hapdm mo6l6. 30 Ma yada yahik
vovak hathak malain aéy iyom hatom atu ba mélo
oOyé lo olay®.

* 1:21: Gal 2:20 * 1:23: 2Ko 5:8 * 1:27: Ep 4:1; 1Te 2:12
* 1:20: Ap16:19-40

AvOmald évhavin netauvin i

1 Aép ba nodand. Kilisi havatho molonim
kap0lomim loy 16k lahaviy mold ba hév thévd
hadéyn moélo. Ma molé 6moé haviy Lovak Mather
ma WapOmbén hév kapo 16k lahiki hathak mélo.
2 Ba intu mol6 sapén noja auk doyntom iyom 16k
lemimimbir) am ma némé kapdldmim doytom ek
nundum ku dontom iyom ek yalenmavi émbolo
yakap0loy sin. 3 *Ma mol6 tomtom notauvin am
ba 6ngbd anyd vi nena bép ek moéldé. Ma miy
nundum palon ba nobam amda ami. 4 *Ma miy
lemimimbi méléda iyom ami. Mi. Lemimimbir
avOomal0 vi imbin.

Yisu Kilisi hatauvin i ma Wapombéy hév yani lin

>Ma mol6 nobalor) auk doytom atu ba Yisu Kilisi
havalor) aénték.
6-7*Yanida ma WapOmbén
ma dontom yani hatauvir i aleba yabna 10k ba

hatdm Opatu ba hamo alar) vibiy
ma habitak hatom any0 pik.
Ma mir lahabi 16klokwary ek embalor) anéy loy) atu
ba étOm WapOmbéy ami.
8*AvOmal0 éyé yani hatdm anyd anon,
ma hatauvirn) i

ba hasopa Wapombén anén abd aleba hama
hathak a hatom any6 kambom anon.

* 2:3: Gal5:26 * 2:4: 1Ko 10:24 * 2:6-7: Jon1:1-2,14;17:5;
2Ko8:9 T 2:8: Hib5:8;12:2

9*Ba intu Wapdmbéy hadé yani hamd vulin) anon
ek ndbmkama sapérn
16k hév athéy te atu ba hamon ek athéy 16ktho
hadén yani

10 *ek avOmald takatu ba émo ley lo pik ma pik
kapo 16ktho
tem nedand anény athén ma nedek vernindoy
1é16 éndéy yani.
11 *Ma théld sapéy tem nenar ende veninbolék
nena, “Yisu Kilisi ma Anyo Bén”
ba l6kmangin ni éndén Kamik Wapombéy.

Namoé étom pik anény deda

12-13 Aén ba yenar) aiyar) 10kma anoy thélo, molo
nokd ba nodowalinp ba nundum ku ek molonim
bulubiy ni éy6 anény dan. Wapdmbén da hik molo
kap0lomim lin) ba hév 1o6klokwary hadéyp molo ek
nundum ku takatu ba yani lahaviny. Sébok ba
yahamoé havin) mélé6 ma molé osopa yenar) abo.
Ma 1ék yahatak m616 ma nosopa yenar) abo takérn
dedaur mavi aéy iyom.

14 Ma ném takatu ba moél6 udum ma min
kapdldomim dindin 16k nokokam esak ami 15 ek
numbitak mabur 16k any6la mir hatdom enar) molo
bénami. Ma tem m616 ndmo étdm WapOmbén anén
nali mavi ém6 avbmal6 lokbarn takatu ba idum
kambom lomaloma malévory étom vuliny) hév deda
hadén lex. 16 *Ma m616 nobalor) abd 16kmala lox) ek
waklavoy Kilisi hale halém hathak lonb6 ma tem
yambodya esak mo0l10 ek injik tho nena 1ék yenar ku

* 2:9: Ap 2:33; Ep 1:20-21; Hib 1:34  © 2:10: Lom 14:11
* 2:11: Lom 10:9 * 2:15: Dan 12:3 * 2:16: Plp 1:10; 1Te
2:19

hik an6n ma mir) yahalanvir) oyar) ami. 17 M616 ma
avOmal6 6évhavin) ba 6év mo6ldda hatobm da hadéy
Wapdmbéy. Betha ik ya vond ma tem yambitak
étdm wain atu ba engasd haldok da. Ey ma tem
yambOya ba yalenmavi imbir) mol6 sapén. 18 *Ma
mol6 aéy iyom tem ndbdam ba lemimmavi imbiry
ya.

Timotilo Epaploditus

19 Any6 Béy Yisu anénlahavin, &y ma tem yaném
Timoti ba és0k ek mo6l6 kether. Ma halehalém ma
tem enar éndén ya esak mold ek ném thévo éndérn
ya. 20 Any6 late mi) hamo havir ya ba anén auk
hatom Timoti ami ma Timoti iyom. Yani lahiki
hathak mo6l6 ba hadum ku lomaloma ek eyabir
molé mavi andy. 21 *Ma dontom avomald vi ethak
leyinhiki hathak iniy leninhaviy ma mir leyhabi
hathak Yisu Kilisi anéy lahavin ami. 22 Ma mél6da
oyala nena Timoti bok hik yanida thé ba hév ya
sa hathak ku hanar Abd Mavi béy hatdbm amena
hathak hév lambo sa. 23 Aéy ba yahév yamaley) ek
yangé nena malé intu tem épbm ya vém ka yaném
yani ba és0k kether ek énjé mo6l6. 24 Ma doytom
yahévhavin) nena yada tem yasok kether) ek yangé
molo imbir).

25-26 *M 0616 bok 6év Epaploditus halém hadéy ya
ek ném ya sa. Yani hatom yenar) aiyar) atu ba yai
adum ku vovak havir i. Ma doytom yani lamalair
16k lahiki hathak moél6 ek malé nena molé6 bok
oland ab6 hathak yani hapom lijiy). Ba intu tem
yaném Opépn imbin ba és0k ek molo. 27 Avanon,

* 218 Plp3:1;4:4 T 2:21: 2Ti410 T 2:25-26: Plp 4:18

yanibok hapomlijin) ba hadum ek ema, ma doytom
WapOmbéy hév la ek yani. Ma min hév la ek
yani iyom ami. Mi. Hév la ek ya havin ek malé
nena had6 malain bén anby épdm ya. 28 Aépy ba
yahapoviy ek yaném yani ba és6k ek molo 0ng0
yani esak loybd ek lemimmavi ma tem yakapo6lon
éndOk bin). 29-30Baintu noja yani tho esak Anyo Bén
anéyathéploklemimmavianéy. Yani habobo ema
esak Kilisi anéy ku ma mir havalor anéy lokmala
lon) ami ek hév ya sa ek malé nena mol6 6mo loy
buyarn ba mirn) hatom ami. Aén ba ndném athér béry
éndén 1é takatu ba ét6m yani.

3
Yisu ma théthon anén 6don

1 Aiyar thélo, yenarn abo 1ék habobo éyd anéy
day. Ma alal6 ma Anyd Bén anéy avomald ba
intu yahanarn nena lemimmavi. Yahato ab6 takér
hadén mold hathak lonbd ma mir) yakapoloy ha-
giap ami ek yaném molo sa.

2 M6l6 noyabinp am ek pné takatu ba idum
kambom hatébm avur yatap ba engothe anyd
leyvinkupik mayaliv ek nimbitak étom WapOdmbér
anén nali. 3 *Alald ma né takatu ba Wapdmbén
anéy Lovak Mather hév 10klokwar) ek naném yer.
Alalé ma né takatu ba abéi hathak Yisu Kilisi iyom
ma mirn aévhavin lenvinkupik iniyy némkama ami.
Ba intu alalo ma hatdom né takatu ba bok angothe
kupik anén.

4*0dan0, yahamon ek né takatu ba éboi hathak
ndmkama lenvinkupik. Ba intu ndmkama lenyvigkupik

* 3:3: Lom2:29 T 3:4: 2Ko11:21

hatom ném alald sa, én ma tem yada yamé mavi

andy. 5 *Wak bahenvi ba lahavuld ma engothe
yenan kupik. Ya ma any0 Islael ba yahabitak
anén Benjamin anéy lukmuk. Yahanar ab6 Hiblu
palapa hatom wakatik lo wakamik. Ya ma Palisi
te ba yahasopa Palisi inir) abé majar mavi anon.
6*Ma ya vovar ek yasopa WapOmbén aleba yahab-
ulin) yanida anéy avomald évhavin) béy andy. Ma ya
any0 théthon andy ba miry yahabulin balabur la
ami,

7 *Ma doptom yahayé ndm mavi takén nena
nom oyar) ek yahasopa Kilisi. 8 Avanoy! Yahayé
ndmkama mavimavi takatu ba hamo pik nena ném
oyar havi. Ném mavi anéy doéy ma yambitak
yenar Any6 Bépy Yisu Kilisi anéy any6. Ba intu
yahavolir) yaddmir) hadén ndmkama pik mavi takén
ba yahayé hatdm sinusik ek yanja Yisu Kilisi 9 *ba
yamo imbir yani. Yahévhaviy Kilisi iyom ba intu
Wapdmbéy hadum ba yahabitak anyd théthon.
Ma miy yada yenar ku yahasopa balabuy ba
yahabitak any6 théthon ami. 10 *Yalenhavin yay-
ala Kilisi avandy 10k WapOombéy anén loklokwar)
atu ba hadum ba Yisu haviy6 hathak lonb6. Ma
yaleyghavirn) yanja anén malain lomaloma ek yama
imbiy) yani 11 ek yapom londndé atu ba tem yam-
biyd esak lonbo énjék nama.

Nadanvin l6klokwan

12*Min nosorn nenalék yahayala Kilisi katd anon

ba yenar ku 1ék hay6é anén day ami. Mi. Kilisi

* 3:5: Luk 1:59; Ap 23:6; 2Ko 11:22  © 3:6: Ap 83  3:7:
Mat 13:44-46  © 3:9: Lom 3:21-22 © 3:10: Lom 6:3-5; 8:17
* 3:12: 1Ti6:12,19

bok havaloy ya loyy ba yahalayviry ek yambalor
ndm takatu ba Kilisi havalor) lory ek ném éndéry
ya. 13 Aiyay théld, miy yahavalon ném én ami
denar. Aéy ba yahapoviy ba yahathéy né6mkama
b6 palin ma yahato yabahery ek yanja ndmkama
takatu ba hamé unlov. 14 *Yahalanvin 1dklokwar
ek yay0 unlov ek yanja vuli atu ba Wapdmbér tem
endam ya ek yamo imbir) yani &m0 malak lery wak
ndmbéy intu sapén ek malé nena yahévhaviy Yisu
Kilisi.

15*Aéy ba alald vi ma jé talar ba nabalor auk éy
lon). Ma doytom mol6 doho owa auk yanda, &g ma
tem WapOmbér injik auk théthéy thé éndén molo.
16 Aén ba alald nasopa auk takatu ba bok avalony
yov. Ey ma nombeéy.

17 *Ajyan) théld, mold kapdlomim dontom ba
nosopa yaverngwam. Ma avOmal0 vi atu ba esopa
yél6 veyingwam, nutitin n)é takén inin bok lo lor ba
nosopa. 18 Bok yahanar 16b616n ma 1€k yahanarn
hathak lonb6 16k yamaler) thok nena avomald béry
anoylék ik vovak hathak Kilisi anén a. 19 *Thélonir
Any0 Bép ma thethayak. Thélo ethak idum kam-
bom lomaloma takatu ba hév mama, ma doytom
éboi hathak. Ma théld ethak leyinhabi ndm pik
iyom. Ku takéy anéy andy tem imbulin i. 20 *Ma
doyntom alaldaniyy malak 0doy ma hamoé malak
ley ba intu alalé ayabin ek Any6 Bépy Yisu Kil-
isi endelém ek ném alald bulubin. 21 *Opén tem
enja anén loklokwar ek injik alaldanin kupik pu-

* 3:14: 1K09:24 T 3:15: 1K02:6 © 3:17: 1Ko4:16  3:19:
Lom 16:18 * 3:20: Ep 2:6,19 * 3:21: 1Ko 15:28,42-53



Pilipai 4:1 xi Pilipai 4:6

lusikna liliy) ba nambitak étdm yanida anéy kupik
l6kmangin. Hathak 16klokwar) €y ma yani tem éndo
ndmkama sapén émo yani vibin.

4
1*Aénba yenar aiyar 10kma andn, nosopa yenar
abo takén ba numiy) 16klokwar) esak Anyo Béy anéy
athén. MoOI6 ma hatdm yenar kulurn kékélo atu
ba yahawa hatom ku anéy vuli. Ba yahék 1é1é ek
yangé molo yenar) avimal0d takatu ba yalenmavi
hathak.

Pol hik lon6ndé auk mavi tho

2Yuodia lo Sintike, mamu ma avi 6évhavir) Anyo
Béy. Ba intu yahanary hik mamu lin) nena notak
auk 6kOkam ma nobalor) kap6lémim doytom iyom.
3 *Aéy ba yenan aiyar atu ba humirn 16klokwar
hathak ku énték éy havin ya, yahanar hadéy o
nena ném avi ju énték éy sa. Thai ethak idum
ku 10klokwary havin ya ek enar) Abo Mavi havir
Klemen 10k yenarn né ku vi atu ba yélé adum ku
havir) i. Né takép inir) athén hék kapya 16kmala.

4 Mo616 ma Anyd Bén anén avOmald ba lemim-
mavi wak ndmbéy intu sapén. Aéy ba yanar esak
lonbd nena lemimmavi. 5 *Yalenhaviny avomald
16kth0 négé molo nena avomald O0md malinyad.
Any0 Bén anén endelém 1ék habobo. 6 *Ma wak
ndmbéy intu notery mek ba nonarn lemimmavi
éndén WapOmbéy 160k nonar injik yani liy) esak
molonim lemimhaviyy. Ma mir kapoldmim daluk

* 4:1: 1Te 2:19-20 * 4:3: Luk10:20 * 4:5: Hib 10:25; Jem
5:8-9 * 4:6: Mat 6:25-34; Kol 4:2

ami. 7 *M616 ma avOomald Oévhavin Yisu Kilisi ba
intu WapOombén anéy labali atu ba hayo sin ba
halelope tem eyabin) mo0lonim auk 16k kap6lomim.

8 Aiyar) thélo, yenan ab6 1€k habobo anéy
dan. Aéy ba nobalon kobom takénték épy lor.
Kobom avanoy 16k némoé batéy oyarn ma némod
théthdy 10k nd6m6é mabuy 16k bok lo loy nun-
dum avomal0d kapoloyin) mavi esak 10k malemimk-
ilik esak nosopa auk mavi. Kobom takénték
intu hadum ba avOomal6 sapén éyé nena mavi ba
lepinmavi andy. 2 *Nom takatu ba yahik tho 16k
yahanary) ba mol6 olan6 16k 6yé yahadum intu
nosopa. Ma WapOdmbén anyd yohok anén 6don da
tem émo imbir molo.

Pol hév lamavi hadén avémald Pilipai

10 Yalepymavi andy hathak Any6 Bén. Lék ma
moloda uik unim auk lir) ba 6év ya sa. Yahayala
nena sébok ma mold lemimhabi ya, ma doytom
lon6ndé atu ba néném ya sa ma mi. 11 Maléla
takatu ba hapém ya, ény ma yalenmavi iyom. Auk
ép intu yahayala ba miy nosor) nena ya n6mkama
mi ba intu yahanarn abd énték ami. 12 Ya any0
l6kmanginy mena ya anyd thavuthiry, yalernviyak
mena yahama Kisi, ya anyd n6mkama bén mena ya
any0 ndmkama mi, auk takén bok hapom ya 16bo16y
ba yahayala katd anoy ba intu miy né6mbén ami.
13 *Kilisi anén 16klokwar) iyom intu havalor ya loxg
ba hév malaiy takénték vé hék ya.

14 Ma doyptom malainy takatu ba hapém ya ma
molo lék udum kobom mavi ba lemimhikam

* 4:7: Ais26:3;Jon14:27;Kol3:15 © 4:9: Lom16:20  4:13:
2Ko 12:10

hathak ya ba 6év ya sa. 15 *Yalenphabi moy anon
sébok atu ba yahanar Abo Mavi béyn hadéy mold
avOmal0 Pilipai. Vém ma yahatak mol6nim plovins
Masedonia ba yaha ma mél6 Pilipai iyom 6év da
ek hév ya sa ma yé évhavin) 6déy yar min idum
aép ami. Moloda intu oyala ku én. 16 Ma ya-
hamé Tesalonaika ma molé 6év ya sa vém ma
molo 6év ya sa hathak lonbd. 17 Ma dontom mir
yamaleqkilik hathak molénim da lomaloma ami.
Mi. Yamalepkilik hathak ku atu ba halumbak
ba hadum Wapdmbén lamavi anéy hadéy molé.
18 M6l6nim da takatu ba Epaploditus hév hadéy
ya ma lék hay6 abdlék siyy ba halelope ba intu
mirn lemimmalair ami. Da takén ma hatdém da v
maviba Wap6mbén hawa 16k lamavi. 19 Ma yenarn
Wap0Ombéy tem eyabin) mol6 esak anéy l6kmangir
atu ba hamo Yisu Kilisi kapd. 20 Aép ba naném
alal6anin) Kamik Wapombén anér athén l0kmarngin
esak ler) ét0m wak nOmbéy intu sapéy. Avanoy.

Pol hanan waklévon hadén avémalo Pilipai

21 Noném yalenmavi éndén avOmald mather
16ktho esak Yisu Kilisi anéy athén. Ma né évhavir
takatu ba émo0 havirn ya év iniy leninmavi hadéy
mold havin. 22 Avomald mathery 16kthd év iniy
leyinmavi hadéy molé. Ma né takatu ba idum ku
hamo Sisa anéy unyak épovin ek néném leyinmavi
éndén mol16 imbin.

23 Any6 Bén Yisu Kilisi anén wapOom eyabin molo
daholomim.

* 4:15: 2Ko11:9

